
Uyaya kunyi ?

«  Wakufuma  kudi  kunyi  ? Uyaya  kudi  
kunyi ? » Genese, nshapita 16, mvese 8
« Muntu udi wendakana mu midima kena  
mumanye kudiye uya ». Lumu Luimpe lua 
Yone, nshap. 12 m. 35
Yesu wakamba ne, « Lusyi kundi,  meme 
nenupe  dikisha  »: Lumu  Luimpe  lua 
Matayo, nshap. 11, m. 28

Uyaya kunyi, mubadi wa kakanda aka  ? 
Nyaya  ku  mudimu  wanyi,  kudijimija 
lulengu, ndi ngenza ngendu yanyi eku ne 
eku. 
-  Eyowa,  pa  buloba  ebu  udi  mumanye 
bimpe se muaba kayi udi bua kuya. Kadi 
tshiena  musue  kuakula  bua  abu  bualu  : 
Mushindu  kayi  wa  nshikidilu  uudi 
utekemena kuikala nende ? 
Muoyo webe uyaya kunyi ?
- Ne wamba se, Tshiena mumanyé ; bualu 
tshitu ntamba kueiangana meji bua  bualu 
ebu,  ndi  ne  malù  a  bungi  a  kuenza 
mpindieu.
-  Kuena  mumanye  bualu  ebu  !  Kutu 
ubuejakaja meji nansha ! Kuena mumanye 
ne  lelu  anyi  maloba  udi  mua  kuya  ku 
tshilumbuluidi tshia mushindu mukuabo.
- Eyowa, tuetu bonso tuyaya batangi la 
kudi lufu, ludi kaluyi kusesuka.
-  Bushuwa,  kadi  ku  luseke  lukuabo lua 
lufu,  tshidiku ntshinyi ?
-Tshiena  mumanye  tshidi  kuakua,  ndi 

ntekemena se malu onso neapite anu bimpe. 
- Kuena  mumanye  tshidi  kuakua,  udi  ne 
ditekemena  dia  patupu  ne  kabidi  udi  mua 
kuikala  musombe  mu  dipanga  mushindu 
ewu,  kuyi  mumanye  bualu  bua  lufu  ludi 
kaluyi kusesuka ? 
- Utu ulala dilolo, kutu welangane meji ne,
« Ndi mua kutabulukila penyi ? »
Uyaya kunyi  ? Ndi musue kukuambila  ku 
uyaya  :  uyaya  kudi  Nzambi,  bua 
kusambakena nende.
«  Panyima  pa  lufu,  tshilumbuluidi  ». 
Mushindu  kayi  uwasambakena  ne  Nzambi 
ewu wa tshijila ? Udi anu ne miaba ibidi ya 
kukupesha  :  diulu  bua  kuikala  pabuipi 
nende, anyi muaba wa midima bua kuikala 
kule  nende.  Uyaya  kunyi  ?  mu  diulu 
pabuipi  ne  Yesu  ?  anyi  mu  muaba  wa 
midima bua kuikala ne Satana ?

mushindu kayi uudi       mua kumanya   
muaba awu ?

Lumu Luimpe ludi  lutuyisha  ne,  kudi  anu 
njila  umue  bua  kuya  kudi  Nzambi, 
kusambakena nende bu Tatu ne kubuela mu 
diulu.  Njila  ewu  udi  Yesu  Kilisto.  Yeye 
muine  wakamba  ne,  «  Ndi  bianyi  njila,  
bulelela ne muoyo ; kakuena muntu udi ulua 
kudi  Tatu,  kayi  muanji  kulua  kundi  
diambedi  ». Lumu  Luimpe  lua  Yone, 
nshapita 14, mvese 6
Mubadi musuibue wa kakanda aka, uyaya 
kunyi ?

Nzambi,  Yeye  muine  nkayendi  udi 
ukusengelela  wamba  ne,  « Tangila,  
nakuteka muoyo ne malu mimpe, ne lufu  
ne  malu  mabi  kumpala  kuenu  lelu...  
nudisunguile  muoyo,  nenuikale  ne 
muoyo». Dutelonome nshapita  30.  mvese 
15 ne 19

diba kadienaku

Misangu ya bungi bantu badi bunvua Lumu 
Luimpe  batu  balomba  dilekela  ne,  Diba 
kadienaku ; Ndi muambuluja, tshiena  mua 
kujimija diba dianyi mu kuakula kua malu
a  Nzambi,  mu  kubala  kua  Mukanda  wa 
Nzambi. 
- Ku tshinyi diba diebe didi dikuenzela anyi 
dikuambuluisha ?
- Kaa ! ne wamba ne, Ndi ne malu a bungi, 
mudimu wanyi, kulama kua bintu bianyi.
Bidi  bikengela  nengikale  ne  nsombelu 
muimpe bua kuambuluisha diku dianyi.
-  Bulelela,  kadi  kuenaku  ne  tshintu 
tshikuabo tshimpe tshia kubapesha anyi ? 
Malu a muoyo adi ne mushinga mukese ku 
malu a mubidi, anyi ?
Nsombelu  wa  tshikondo  etshi  udi 
ukufofomija  bua  kukupa  tshipua  muoyo 
tshia  nsombelu  ulualua  kumpala 
ukengedibua kudilongolola mpindieu ?
Mudimu  webe  wa  matuku  onso  udi 
ukupumbisha bua kuela meji bua malu aa 
kadi  bua  bia  kudia  biebe  udi  usombela 
wimakanija mudimu  webe  ewu,  bua tulu 



tuebe  kabidi.  Udi  wikisha  bua  mubidi 
webe ne bua lungenyi luebe. Bua tshinyi 
kuena musue kudisha mutshima webe ? 
Bua masanka ebe audi mumanye bimpe 
utu upeta diba, mu kupitshisha kapepele 
utu  upeta  diba  misangu  yonso.  Ndi 
musue kukuambila  ne,  Malu  onso awu 
adi  a  patupu,  kaena  ne  tshintu  bu 
masanka a bushuwa ne a tshiendelele mu 
kumanya kua Yesu, dinanga dia Nzambi, 
ne  ditekemena  dia  muena  Kilisto  bidi 
mua kuuja mutshima webe tente.
Nanku, wewe nkayebe, wakamana kuela 
meji,  nansha  udi  musue,  nansha  kuena 
musue,  ne,  Tshikondo  netshilue  bua 
kufua.  Diba  adio,  newikale 
mudilongolola  bua  kusambakena  ne 
Nzambi, anyi ?
Kuena  musue  kusambakena  nende 
mpindieu,  anyi  ?  Lumu  Luimpe  ludi 
lukuambila bua bualu bua Nzambi ne:
«  Nzambi  wakatamba  kusua  ba  pa  
buloba,  Yeye  wakabapa  Muanende  
umuepele  muleta  bua  muntu  yonso 
wamuitabuja kafu biandi, kadi ikale  ne 
muoyo wa tshiendelele ». Lumu Luimpe 
lua Yone, nshapita 3, mvese 16
« Yehowa udi wamba ne, « Luayi bienu,  
tupunge  diyi  bua  bualu  ebu  : nansha 
bikala  mibi  yenu  mikunze-kunzuu,  
neyikale  ne  butoke  bua  neige  ».  
Yeshaya, nshapita 1, mvese 18
«  Mashi  a  Yesu,  Muanende,  adi  
atulengesha ku mibi yonso  ».  Mukanda 
wa kumudilu wa Yone, nshap. 1 m. 7

